
Narakottarana Stotram

நரகோத்தாரணஸ்தோத்ரம்

ௐ நாராயணம் நமஸ்க்ரு’த்ய நரம் சைவ நரோத்தமம் ।
தே³வீம் ஸரஸ்வதீம் வ்யாஸம் ததோ ஜயமுதீ³ரயேத் ॥ 1॥
நாராயணம் ஜக³த்³பீ³ஜம் புராணம் புருஷோத்தமம் ।
பரிப்ரு’ச்ச²தி த⁴ர்மாத்மா பாண்டு³புத்ரோ யுதி⁴ஷ்டி²ர: ॥ 2॥
ஶ்ரீயுதி⁴ஷ்டி²ர உவாச -

கிம் ஜபந்புருஷோ முச்யேத்³யமலோகைகஶாஸநாத் ।
தந்மே கத²ய தத்த்வேந ப⁴க்தஸ்ய தவ கேஶவ ॥ 3॥
ஶ்ரீப⁴க³வாநுவாச -

ஶ‍்ரு’ணு ராஜந்மஹாபா³ஹோ த⁴ர்மாத்மந்பாண்டு³நந்த³ந ।
அஹம் தே கத²யிஷ்யாமி நரகோத்தாரணம் மஹத் ॥ 4॥
ஓங்காராத்மந்நமஸ்தேऽஸ்து ரு’க்³யஜு:ஸாமரூபிணே ।
யஜ்ஞாத்மநே நமஸ்தேऽஸ்து ஸர்வஶாஸ்த்ராத்மநே நம: ॥ 5॥
பூ⁴தப⁴வ்யஜக³ந்நாத²ஸர்வபூ⁴த ஜக³த்பதே ।
நமஸ்தே ஸர்வலோகேஶ மஹாபுருஷ பூர்வஜ ॥ 6॥
நமோமத்ஸ்யாய கூர்மாய மூலப்ரக்ரு’தயே நம: ।
நமோ யஜ்ஞவராஹாய நரஸிம்ஹாய வை நம: ॥ 7॥
த்ரிவிக்ரமாய ராமாய வைகுண்டா²ய நராய ச ।
நமஸ்தேऽஶ்வமுகா²யாபி கூடஸ்தா²யாக்ஷராய ச ॥ 8॥
அநந்தாயாச்யுதாயாபி ஜாமத³க்³ந்யாய வை நம: ।
மது⁴கைடப⁴நாஶாய ஶங்கராய நமோநம: ॥ 9॥
ராமாய விஶ்வரூபாய வாஸுதே³வாய வை நம: ।
பீதாம்ப³ராய தே³வாய யுக³வர்ணாய வை நம: ॥ 10॥
ஸ்தி²த்யுத்பத்திவிநாஶாநாம் ஹேதுரூபாய வை நம: ।

1



நரகோத்தாரணஸ்தோத்ரம்

ப்³ரஹ்மணே வாயுரூபாய ருத்³ரரூபாய வை நம: ॥ 11॥
த⁴நதே³ஶஸ்வரூபாய மோக்ஷரூபாய வை நம: ।
ஸோமாய ஸூர்யரூபாய ஹவிர்க³ந்தா⁴ய வை நம: ॥ 12॥
பரமேஶ்வரரூபாய நம:ஶ்ரீவத்ஸதா⁴ரிணே ।
பி³ப்⁴ரத்ஸரஸ்வதீம் வக்ரே ஸர்வஜ்ஞோऽஸி நமோऽஸ்து தே ॥ 13॥
லக்ஷ்மீப்ரியாய தே³வாய ஹ்யதஸீஶ்யாமரூபிணே ।
ப்ரஸீத³ மம தீ³நஸ்ய ப⁴க்தியுக்தஸ்ய மாத⁴வ ॥ 14॥
ரௌரவாந்நரகாத்³கோ⁴ராத்பாஹி மாம் க³ருட³த்⁴வஜ ।
அஸிபத்ரவநாத்பாஹிஶங்க²சக்ரக³தா³த⁴ர ॥ 15॥
கும்பீ⁴பாகாந்மஹாதே³வ பாஹி மாம் ஶரணாக³தம் ।
அவீசே: காலஸூத்ராச்ச பாஹி மாம் து:³க²நாஶந ॥ 16॥
ஸூச்யாகா³ராத³ம்ப³ரீஷாத்பாஹி மாம் மது⁴ஸூத³ந ।
அஸ்ரு’க்கேஶாஸ்தி²வாஹிந்யா வைதரண்யாஶ்சதுர்பு⁴ஜ ॥ 17॥
பாஹி மாம் கர்மஸாக்ஷீ த்வம் ஶரணாக³தவத்ஸல ।
இக்ஷுபீட³நகைர்யந்த்ரை: பீட்³யந்தே யத்ர மாநவா: ॥ 18॥
தே³ஶாத்தஸ்மாஜ்ஜக³ந்நாத² பாஹி மாம் ப⁴க்தவத்ஸல ।
தப்தவாலுகதே³ஶஶ்ச ஶல்மல்யாயாமவல்லித: ॥ 19॥
தத்³தே³ஶாத்புண்ட³ரீகாக்ஷ பாஹி மாம் கருணாநிதே⁴ ।
க்ரகசைர்யத்ர பாட்யந்தே மாநுஷா தே³வதா³ருவத் ॥ 20॥
தேப்⁴யோऽபி ரக்ஷ மாம் ஹம்ஸ ஶரணாக³தவத்ஸல ।
ஸாரமேயைஶ்ச கா²த்³யந்தே யாமே வர்த்மநி மாநவா: ॥ 21॥
மஹாப⁴யாத்ப்ரபோ⁴ தஸ்மாத்கேஶவ க்லேஶநாஶந ।
அந்யே ச நரகா கோ⁴ரா யமலோகே ப்ரதிஷ்டி²தா: ॥ 22॥
தேப்⁴யோऽபி ரக்ஷ மாம் ஹம்ஸ நமஸ்தேऽஸ்து ஸஹஸ்ரஶ: ।
திர்யக்³யோநிக³தஸ்யாபி ப⁴க்திர்மே தவ கேஶவ ॥ 23॥
அசலா ஸ்யாத்³யதா² க்ரு’ஷ்ண ததா²குரு வரப்ரத³ ।
ப³ஹுபா³ஹூருபாத³ஸ்த்வம் ப³ஹுகர்ணாக்ஷிஶீர்ஷவாந் ॥ 24॥

ஸர்வதோ ரக்ஷ மாம் ஹம்ஸ ஸர்வாத்மந் ஸர்வதோமுக² ।
நமஸ்தே தே³வதே³வேஶ யதா² பாஸ்யऽகி²லம் ஜக³த் ॥ 25॥
ஸ்தி²தௌ ததா²ஸமஸ்தேப்⁴யோ தோ³ஷேப்⁴யோ மாம் ஸமுத்³த⁴ர ।
க்ரு’ஷ்ணாச்யுத ஹ்ரு’ஷீகேஶ ஸர்வபூ⁴தேஶ கேஶவ ॥ 26॥
மஹாத்மந் பாஹி மாம் ப⁴க்தம் வாஸுதே³வ நமோऽஸ்து தே ।
இதி ஸ்தவந்நரோ ராஜந்ஸதா³ நாராயணம் ப்ரபு⁴ம் ॥ 27॥
யமலோகம் ந பஶ்யேச்ச நரகம் ச குத: புந: ।
ஸ்மரந்நபி ஸதா³ மர்த்ய: ஶ‍்ரு’ண்வந்நபி யுதி⁴ஷ்டி²ர ॥ 28॥
மஹாபாதகஜைர்கௌ⁴ரைர்முச்யதே ஸர்வகில்பி³ஷை: ।
ஆயுராரோக்³யமைஶ்வர்யம் ஶ்ரியம் மேதா⁴ம் ததா² ப³லம் ॥ 29॥
ப்ராப்நோதி ச படே²ந்நித்யம் தத்³விஷ்ணோ: பரமம் பத³ம் ।
ப⁴யகாந்தாரது³ர்கே³ஷு ததா²ஸம்ஸாரஸாக³ராத் ॥ 30॥
ஸத்யம் ஸந்தரதே மர்த்ய:ஸ்தவஸ்யாப்யநுகீர்தநாத் ।
அந்தே ஸாயுஜ்யமாப்நோதி தத்³விஷ்ணோ: பரமம் பத³ம் ॥ 31॥
இதி ஶ்ரீநரகோத்தாரணஸ்தோத்ரம் ஸம்பூர்ணம் ।

